
MINUTI 

 
Laqgħa tal-Kunsill Lokali Ta’ Kerċem 

 
 

IS-SEBA’ LEĠISLATURA 
 
 
Laqgħa b’Urgenza Numru 484 
 
 

Il-Gimgha, 9 ta’ Frar, 2018 
 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fs-1.00 ta’ wara nofsinhar. 
 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
David Mizzi - Kunsillier 
Frankie Attard - Kunsillier 
Joseph Grech – Kunsillier 
Alfred Stellini – Chairperson Kumitat Amministrattiv 
 
ASSENTI b’APOLOĠIJI (Skont Ordni Permanenti 14A (3): 
 
Sarah Xiberras – Ambaxxatur Lokali taz-Zghazagh  
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 
Is-Sindku spjega illi ssejjhet din il-laqgha dwar it-trakkijiet tar-radam sabiex tigi diskussa din il-problema li hawn 
fir-rahal.  Huwa avza lill-membri kollha tal-Kunsill illi l-laqgha qed tigi rrekordjata. 
 
Is-Sindku qal li bhalissa hawn hafna lmenti dwar it-trakkijiet li ghaddejjin minn Ta’ Kercem.  Huwa spjega illi l-
Kunsill mhux qieghed b’idejh fuq zaqqu izda qed jinpenja ruhu bis-serjeta’ sabiex il-problema tissolva.  Huwa 
fakkar illi l-Kunsill dejjem qabel unanimament illi dawn it-trakkijiet ghandhom jinqatghu minn gewwa r-rahal 
kollu, jigifieri minn Ta’ Kercem u minn Santa Lucija.  Huwa qal li jekk jinhass il-bzonn, tista’ ukoll tittiehed 
votazzjoni dwar din il-materja. 
 
Hawnhekk, is-Sindku talab l-opinjoni ta’ kull Kunsillier dwar x’jahsbu li ghandu jsir mit-trakkijiet sakemm il-Kunsill 
jibqa’ jithabat sabiex titranga t-triq ta’ Spiteri, li hija l-unika soluzzjoni sabiex it-trakkijiet jinqatghu minn go Ta’ 
Kercem.   
 
Is-Sur Frankie Attard spjega illi fl-opinjoni tieghu, ghalissa t-trakkijiet ghandhom jazlu huma minn fejn ghandhom 
jghaddu, jigifieri hux minn Ta’ Kercem jew minn Santa Lucija.   
 
Is-Sur Paul Mizzi qal li min ta il-permess sabiex tibda tintradam il-barriera ghandu jsib is-soluzzjoni.  Zied jghid li 
pero’ ghalissa, it-trakkijiet bilfors minn Ta’ Kercem u Santa Lucija iridu jghaddu u ssuggerixxa li jghaddu gimgha 
minn Ta’ Kercem u gimgha minn Santa Lucija.  
 
Is-Sur David Mizzi qal li fl-ahhar sena esperjenzajna influss kbir ta’ trakkijiet u li dawn qed jghaddu minn fejn 
postijiet bhall-Knisja, skola u muzew.  Huwa qal li jaqbel li t-trakkijiet ghandhom jinqatghu darba ghal dejjem 
miz-zewg nahat, jigifieri minn Ta’ Kercem u Santa Lucija.  Zied jghid li jrid jiccara li huwa jrid inehhi r-
responsabbilta’ minn fuqu jekk isir xi incident.  It-trakkijiet qed jghaddu b’velocita’ eccessiva u qed ikunu 
mikxufin.  Huwa qal lanqas huwa tajjeb li qed ibghatu dejjem l-istess residenti.   
 
Is-Sindku qara l-minuti tat-28 ta’ Frar 2008 fejn il-Kunsill Lokali ta’ dakinhar kellu laqgha mal-MEPA u s-Sindku 
Joe Grima kien issuggerixxa illi t-trakkijiet ghandhom jghaddu minn Triq ta’ Spiteri.  Is-Sindku Mario Azzopardi 
qal li t-trakkijiet ghandhom jinqatghu darba ghal dejjem minn Ta’ Kercem u Santa Lucija u titranga Triq ta’ Spiteri 
biex jibdew jghaddu minn hemm u din hija l-vizjoni li ghandu jibqa’ jara l-Kunsill.  Il-membri tal-Kunsill qablu 
mas-Sindku.     
 
Ic-Chairperson qal li qed isir hafna paroli hemm barra li qed jaghmel hafna hsara.  Dan l-ahhar, huwa tkellem 
mas-Sur Victor Gusman, Segretarju tal-Kurja t’Ghawdex, li qed jitlob li jittiehed vot mill-Kunsill Lokali dwar din il-
problema.  Peress li l-Kunsill dejjem qabel unanimament, ic-Chairperson qal li m’hemmx ghalfejn jittiehed vot.  
Huwa zied jghid li min qed jghid li c-Chairperson qed jaqbez lis-Sindku huwa zbaljat ghax m’huwiex minnu.  Dan 
peress li hu kulma qed jaghmel hu li jghin lis-Sindku fuq din il-problema ghall-gid tar-rahal kollu.  Huwa spjega li 
hu u s-Sindku qed jahdmu id f’id biex jaghmlu pressjoni kemm jistghu.  Fakkar li meta kien hemm id-decizjoni tal-
PA dwar l-ahhar permess f’Dicembru 2017, kien hemm l-opportunita’ li l-pubbliku seta’ jsemma lehnu.  Huwa 
qal li s-Sindku kien stieden lill-Kappillan biex imur ghal din il-laqgha u l-Kappillan irrispondih ‘ma rrid la ninten u 
lanqas infuh’ u s-Sindku kkonferma dan.  Is-Sindku kompla jghid li ktibna lil kull Awtorita’, bghatna ittri wara ittri, 
ghamilna diversi laqghat, u ghadna ghaddejjin b’hidma kontinwa.  Huwa wera d-dispjacir tieghu illi fil-laqghat 
tal-Kunsill isir qbil mod, u hemm barra hemm min qed jitkellem bil-kontra u dan biex ixewwex u jaghmel il-hsara.   
 
Is-Sindku semma ukoll li nkiteb post fuq il-Midja Socjali ta’ Facebook illi qed jghid li t-trakkijiet dejqu lil xi hadd u 
issa ghaddejjin kollha minn quddiem il-Knisja.  Huwa sostna li dan assolutament mhuwiex minnu u li min 
jitkellem jew jikteb xi haga ghandu jaghmel dan b’responsabbilta’.   
 
Is-Sur Joseph Grech qal li ghandna nibqghu naghmlu pressjoni li titranga t-triq ta’ Spiteri u sadanittant nitkellmu 
ma’ l-Awtoritajiet sabiex it-trakkijiet jinqasmu bejn Ta’ Kercem u Santa Lucija bhalma ssuggerixxa s-Sur Paul 
Mizzi.  Huwa qal li mportanti li din tkun termporanja.   

Is-Sindku zied jghid li ghandna laqgha ma’ l-Awtoritajiet kollha fil-gimghat li gejjin biex din il-problema tigi 
diskussa bejn kull Awtorita’ fl-istess laqgha.  Huwa qal li mportanti ukoll li nfissru lin-nies biex in-nies jifhmu li l-
Kunsill qed jaghmel dak kollu li jista’.   
 
Fl-ahhar tal-laqgha sar qbil bejn kull membru tal-Kunsill Lokali illi ssir talba mill-Kunsill lil TM sabiex it-trakkijiet 
jibdew jidhlu gimgha minn Ta’ Kercem u gimgha minn Santa Lucija.  Ic-Chairperson qal li ghalkemm huwa 
m’ghandux vot, xorta jaqbel ma’ din id-decizjoni.   
 
Is-Sur Paul Mizzi zied illi mportanti li nahdmu li l-Kunsill jinghata kumpens.  Is-Sur David Mizzi semma li ghandha 
ukoll issir Bye-Law biex kull trakk li jitla’ jibda jhallas.  Is-Sindku qal li tajjeb li nistennew li tghaddi l-laqgha li 
ghandna ma’ l-Awtoritajiet u wara niddiskutu l-Bye-Law f’laqgha li jkun imiss.  
 
Il-laqgha ntemmet fis-1.55pm.   
 
   
 

 
IFFIRMATA     
  IFFIRMATA 
 
Mario Azzopardi  Marianne Sagona 
Sindku  Segretarju Eżekuttiv 


